
DULCE M? GARCIA MELLA, SECRETARIA XERAL DA UNIVERSIDADE DE SANTIAGO DE
COMPOSTELA,

CERTIFICA, antes da aprobacion da acta correspondente, que o Consello de Goberno na sesién

ordinaria do dia 9 de marzo de 2022 aprobou o Regulamento de TFG do Grao en Fisica, nos
termos do documento adxunto.

E para que asi conste, asino a presente certificacion en Santiago de Compostela, co V° e Prace
do sr. reitor.

\° e prace

O reitor

Antonio Lépez Diaz

Documento asinado dixitalmente conforme a Lei 39/2015 de 1 de outubro, do procedemento administrativo
comun das administraciéns publicas (BOE n° 236 do 2 de outubro de 2015).

REGULAMENTO DO TRABALLO FIN DE GRAO DO GRAO EN
FISICA POLA
UNIVERSIDADE DE SANTIAGO DE COMPOSTELA

Aprobado pola Comision do Grao en Fisica con data 5 de abril de 2021 e pola
Xunta de Facultade con data 8 de abril de 2021

No plan de estudos do Grao en Fisica da USC establécese a realizacién dun Traballo de
Fin de Grao (TFG) para a obtencion do titulo de Grao en Fisica. O TFG ten asignados
6 créditos ECTS obrigatorios.

A Facultade de Fisica desenvolverd a normativa que os regule e serd aprobada pola
Comision do Grao en Fisica, pola Xunta de Facultade e polo Consello de Goberno,
previo informe da Asesoria Xuridica.

Capitulo 1. Consideracions xerais

Artigo 1. Traballo Fin de Grao no Plan de Estudos.

1.1 O TFG é unha materia obrigatoria recofiecida no Plan de Estudos do Grao en Fisica
cunha asignacion de 6 créditos ECTS; consiste na realizacion dun traballo orixinal do
alumnado que deberd ser elaborado e defendido nos termos previstos no presente
regulamento unha vez superados os restantes créditos conducentes & obtencion do titulo
do Grao en Fisica.

1.2 A celaboracion e defensa dos TFG regulado no presente regulamento daré acceso
a obtenciéon do titulo de Grao en Fisica, cumpridos tddolos requisitos e prazos
establecidos pola lexislacién vixente.

Artigo 2. Contido do TFG.

O TFG permitira acreditar os cofiecementos, competencias e destrezas adquiridas polo
alumnado durante os estudos realizados na titulacion de Grao en Fisica. Incluird, como
minimo, tarefas de busca e revision bibliogréafica, lectura e integracion de informacion,
elaboracién de informacidn relevante, redaccion, presentacion e defensa. Podera consistir
nun estudo de caracter tedrico, nun calculo ou resolucién dun problema, na descricion,
realizacion e/ou desefio dun experimento ou practica de laboratorio, nun proceso de
analise de datos ou estatistica, no desenvolvemento dun programa informéatico ou
simulacién, nunha presentacion novidosa dunha temaética de interese, etc.

Artigo 3. Autoria.

Cada TFG supora a realizacion por parte de cada estudante, de xeito individual, dunha
memoria ou estudo orixinal baixo a supervision dun/dunha titor/a académico/a e, no
seu caso, dun/dunha cotitor/a.

Artigo 4. Comisién e coordinador do Traballo Fin de Grao.

4.1 A Comision de Traballo Fin de Grao en Fisica (CTFG) é a encargada de velar
polo cumprimento da normativa desenvolvida neste regulamento, asi como de
interpretala ou resolver situacions non previstas se fora o caso. As stias funciéns son as
que se determinan na normativa vixente que regula a matricula, elaboracion e defensa
dos Traballos Fin de Grao e Fin de Méaster da USC, entre as que se atopan: aprobar a
proposta das lifias tematicas e a sua asignacion, instrumentar e publicar un
procedemento para a asignacion dos/as titores/as, decidir sobre a modificacion de temas
e/ou titor/a asignado/a, fixar as caracteristicas dos traballos, aprobar os tribunais de
avaliacion, autorizar a presentacion dos TFG en casos excepcionais, elaborar o
calendario TFG para cada curso académico de acordo co calendario académico da USC.

4.2 A Xunta de Facultade designara un coordinador ou coordinadora para a materia
Traballo de Fin de Grao.

Capitulo 2. Matricula e presentacion

Artigo 5. Requisitos de matricula.

Poderan matricularse para a realizacion dun TFG o alumnado do Grao en Fisica aos
que lles resten como maximo 75 créditos para completar os estudos, excluidos os
correspondentes ao TFG.

Artigo 6. Prazos de matricula.

A matricula realizarase nos prazos establecidos para a matricula ordinaria,
conxuntamente coas materias que se tefian pendentes de superar para completar o0s
estudos do Grao.

Artigo 7. Convocatorias.

7.1 O nimero méaximo de convocatorias que poderd consumir o alumnado sera de
catro, a razon dunha por curso, e podera contar con ddas oportunidades por curso
académico.

7.2 No caso de que o/a alumno/a non concorra a ningunha das oportunidades da
convocatoria para a presentacion do TFG no curso no que estea matriculado ou non
obtefia avaliacion positiva, debera formalizar unha nova matricula e aboar os prezos

correspondentes aos créditos nos cursos académicos seguintes.
Artigo 8. Periodos de presentacion.

O periodos de presentacion estaran establecidos no calendario TFG aprobado pola
Xunta de Facultade para cada curso académico.

Artigo 9. Requisitos para a presentacion e defensa.

Para a presentacion e defensa publica do TFG serda requisito necesario ter superados todos
os demais créditos conducentes & obtencidn do titulo de Grao. O Centro debera verificar
que se cumpran estes requisitos para autorizar a sta presentacion. Para estes efectos, no
caso de que na data de presentacion e defensa ainda non se asinaran todas as actas de
exame das materias do Grao en Fisica, a Unidade de Apoio a Xestién de Centros e
Departamentos solicitara ao profesorado encargado das materias que se informe sobre as
cualificacions do alumnado que vaia presentar os traballos na mesma convocatoria. En
ningln caso procederd a cualificacién do TFG en tanto existan materias pendentes de
cualificacion.

Capitulo 3. Titorizacion dos TFG

Artigo 10. Titor/a do TFG.

Os TFG deberan ter un/unha titor/a que sera ordinariamente un membro do PDI da USC
das areas que impartan docencia na propia titulacion.

Artigo 11. Cotitor/a do TFG.

11.1 Excepcionalmente e por razons xustificadas, a CTFG poderd autorizar a
cotitorizacion, de acordo co establecido no artigo 5 da normativa de Traballos Fin de
Grao e Fin de Master da USC.

11.2 Para todas as cotitorias a CTFG debera considerar, como un criterio clave para
acordar a stla aprobacion, as contribucidns que a cotitoria aporte & execucion do traballo
que non podan acadarse coa titoria individual.

Artigo 12. Titorizacién no caso de convenios

No caso de TFG desenvoltos no marco de convenios con empresas ou institucions,
podera designarse un/unha cotitor/a que podera ser persoal dese centro ou institucion.

Artigo 13. Tarefas do/a Titor/a do TFG.

Son tarefas do/a titor/a do TFG:

i) A programacion de sesions de traballo co alumnado nas que se estableza a
programacion das tarefas a realizar.

ii) A orientacion e temporalizacion do traballo a realizar polo alumnado.

iii) A emision dun informe confidencial preceptivo e previo a lectura do TFG,
incluindo unha valoracion tanto xeral como do acadamento das competencias
establecidas para o TFG, para os efectos de ser tida en conta na fase de avaliacién do
traballo nos termos establecidos no Capitulo 7 deste regulamento. O informe tamén
incluird unha valoracién de se o titulo e contido final do traballo son un
desenvolvemento vélido do proxecto de TFG inicial considerado no artigo 18 deste
regulamento.

Artigo 14. Porcentaxe de participacion do cotitor/a.

No caso de existir un/unha cotitor/a, presumirase que as tarefas recollidas no paragrafo
anterior son realizadas en proporcién 4s porcentaxes gque consten na proposta de
designacion.

Capitulo 4. Propostas e asignacion

Artigo 15. Asignacion do TFG.
A asignacion de TFG podera ser por solicitude ou directa.
Artigo 16. Asignacion por solicitude.

16.1 Naasignacion por solicitude, o tema e titor/a do TFG son asignados pola CTFG,
a instancia do alumnado interesado, de entre os recollidos nunha relacion elaborada ao
efecto a partires de propostas de temas e titores/as realizadas polos departamentos que
imparten docencia na titulacion.

16.2 Propostas de temas e titores: a Facultade e os Departamentos implicados na
docencia do Grao en Fisica velaran pola dispofiibilidade de temas e titores/as para 0s
TFG correspondentes a cada curso. A tal fin, a CTFG solicitarda coa antelacion
suficiente aos Departamentos 0 nimero que estime necesario de propostas de temas e
titores/as. Unha vez recibidas estas propostas, a CTFG aprobara a lista definitiva de
temas de traballo e titores/as.

16.3 Solicitude de asignacion: para a asignacion de TFG, o alumnado dirixiraa CTFG,
no prazo establecido no calendario, unha solicitude de asignacion de TFG especificando
temas por orde de preferencia.

16.4 Asignacion dos TFG: a asignacion dos TFG realizarase tendo en conta as
preferencias expresadas polo alumnado nas solicitudes de asignacién, e seguindo un

4

criterio de prioridade en funciéon do expediente académico de cada solicitante. A
asignacion dos TFG publicarase nas datas establecidas no calendario.

Artigo 17. Asignacion directa.

No procedemento de asignacién directa, o TFG asignarase como resultado da proposta
conxunta dun/dunha alumno/a que estea matriculado/a no TFG e un membro do PDI
con capacidade para exercer o labor de titor/a de TFG.

Artigo 18. Titulo e contido do proxecto de TFG.

18.1 O alumnado deberé fixar, xunto co/a titor/a correspondente e co/a cotitor/a no
caso de existir, o titulo do proxecto do traballo e delimitar o seu contido. Este tramite é
comun tanto para o alumnado ao que lle foi asignado un TFG por solicitude como para
o alumnado que solicita un TFG por asignacion directa.

18.2 O alumnado debera, no prazo establecido no calendario, presentar a CTFG un
formulario coa seguinte informacion:

— Nome da/o alumna/o.

— Nome do/a titor/a, e cotitor/a no caso de existir, e departamento 6 que se atopa
adscrito.

— Titulo do proxecto de TFG.

— Breve descricion dos obxectivos e contidos do proxecto de TFG.

— Data e firma do/a titor/a e do/a alumno/a.

Artigo 19. Prazos para a publicacion definitiva dos titulos dos proxectos de TFG.

A CTFG aprobara a lista definitiva de titulos dos proxectos de TFG que se publicaran
nas datas establecidas no calendario.

Artigo 20. Modificacién ou anulacion.

De modo excepcional, o/a alumno/a ou o/a titor/a poderan solicitar a modificacion ou
anulacion da asignacion do TFG mediante escrito razoado remitido & CTFG e
presentado no decanato da Facultade. A Comision analizard o caso e, se procede,
realizara unha nova asignacion.

Artigo 21. Garantia de asignacion.

A CTFG adoptara as medidas oportunas para garantir que todo o alumnado matriculado
poida ter asignado un tema e titor/a de TFG, asi como para garantir que a lista definitiva
de asignacions sexa publicada nos prazos establecidos no calendario.

Capitulo 5. Tribunais

Artigo 22. Composicion dos tribunais.

22.1 Os tribunais encargados de avaliar os TFG estardn compostos por tres
profesores/as da USC que impartan docencia no Grao en Fisica e 0s seus correspondentes
suplentes. Non poderd formar parte dos mesmos nin o/a titor/a do traballo nin o/a
cotitor/a do mesmo en caso de existir.

22.2 Os membros titulares de cada un dos tribunais dos TFG deberan pertencer a
areas diferentes con docencia no Grao en Fisica. O/a presidente/a deberd ser membro
dun dos departamentos adscritos & Facultade.

22.3 Alo presidenta/e do Tribunal serda o PDI de maior categoria dos elixidos, e no
caso de que dous ou mais pertenzan 6 mesma categoria, 0 de maior antiglidade.
Exercera como secretario/a o de menor categoria ou, de resultar elixidos dous ou mais
do mesma categoria 0 de menor antiguidade.

22.4 A participacion nos tribunais é obrigatoria para o profesorado nomeado, agas
causa de forza maior debidamente acreditada. Procurarase que a dita participacion sexa
rotatoria entre todo o PDI.

Artigo 23. Nomeamento dos membros dos tribunais.

Os membros dos tribunais dos TFG e 0s seus suplentes serdn nomeados para cada
curso académico tras un sorteo realizado pola CTFG.

Capitulo 6. Solicitude de defensa, exposicion publica e defensa

Artigo 24. Solicitude de defensa.

24.1 O alumnado no prazo establecido no calendario TFG deberd, a través da sua
Secretaria Virtual, realizar a solicitude de defensa que requiriréd entre outros, cargar na
aplicacion informatica correspondente un arquivo pdf da memoria do seu TFG. Unha
vez cumprimentada a solicitude de defensa por parte do alumnado, os/as titores/as
deberdn dentro dos prazos establecidos no calendario emitir un informe preceptivo.
Tameén o debe adxuntar na aplicacion.

24.2 A memoria do TFG deberd incluir:

- Unha portada externa na que conste un titulo de TFG, autor/a do traballo, titor/a (e
cotitoria no seu caso), curso académico da presentacion, titulacién (sendo Grao en
Fisica, tamén no caso de simultaneidades de estudos), Universidade (de Santiago de

Compostela) e o seu logotipo oficial.

- Unha portada interna opcional facendo constar a mesma informacion que a externa e
asemade as afiliacions profesionais relevantes das persoas titoras e cotitoras e outra
informacién de contextualizacién que o autor/a considere conveniente, como por
exemplo recofiecementos de financiacion econdémica.

- Unha declaracion asinada polo/a autor/a de que se trata dun traballo orixinal e, de ser
0 caso, autorizacion de difusion do traballo aos efectos considerados no artigo 11.3 do
Regulamento de TFG/TFM da USC do 10-03-2016.

- Resumos en galego, castelan e inglés cun maximo de 300 palabras cada un.

-Un indice dos capitulos, seccions, etc. do traballo. Non son precisos indices de figuras,
nin listados de abreviacidns, nin palabras clave ou frecuentes... que computarian para
a extension maxima mencionada no punto seguinte.

- O indice xunto co contido en si do traballo (tanto o texto principal como as suas
ecuacions, taboas, figuras, programas informéticos, notas e referencias bibliograficas,
e posibles apéndices) terd unha extension total méxima de 25 paxinas, nunha tipografia
duns 11 ou 12 puntos). Non se admiten ficheiros adicionais ou outro material
suplementario a este contido principal.

- Contraportadas.

Nesta memoria, o titulo, a autoria, a titoria e cotitoria, e 0s resumos nos distintos
idiomas deben coincidir cos introducidos nos campos homdénimos que figuran na
aplicacion informética de solicitude de defensa (salvo en posibles representacions
informéticas alternativas de caracteres especiais non admitidos na aplicacion). A
memoria debe coincidir asemade coa proporcionada para posibles controis
automatizados (ou outros) da propiedade intelectual. O titulo e resumos non tefien por
que coincidir cos do proxecto de traballo mencionado no artigo 18 deste regulamento,
sempre que o informe final do titor valore que son desenvolvementos validos dese
proxecto.

Artigo 25. Defensa.

Unha vez comprobado que se cumpren os requisitos para a defensa dos TFG farase
publica a relacién dos traballos que seran obxecto de defensa publica, indicando a data
e horario da convocatoria, asi como o tribunal que avaliard cada TFG. A Facultade
dispora os medios necesarios para a defensa dos TFG (aula, medios informaticos, etc.).

Artigo 26. Acto de defensa publica do TFG.

26.1 A exposicion oral terd unha duracion méxima de 15 minutos e terd caracter
publico. Despois da exposicidn, o tribunal podera formular cantas preguntas considere
convenientes e podera invitar as deliberacions ao/a titor/a e cotitor/a do traballo e a
profesorado especializados na materia que se estea a avaliar, en calidade de asesores,
coN VOZ pero sen voto.

26.2 A CTFG podera determinar outro tipo de defensa publica se o considera
procedente. Tamén podera determinar que a exposicion oral e preguntas do tribunal
sexan desenvoltas por videoconferencia ou outros procedementos telematicos para
casos excepcionais.

26.3 Para a defensa de TFG protexidos por clausulas de confidencialidade estarase 0
disposto no artigo 11.2 do Regulamento TFG/TFM da USC.

26.4 A redaccion e/ou a defensa do traballo podera efectuarse en calquera das linguas
oficiais ou en inglés.

Capitulo 7. Avaliacién
Artigo 27. Criterios de avaliacién.
Os tribunais avaliaran os traballos de acordo aos seguintes criterios:

a) Calidade do proxecto e dificultade, cumprimento dos obxectivos propostos e
conclusions, adecuacion 6s contidos do titulo, etc.

b) Presentacion da memoria escrita, estrutura, completitude, correccion, bibliografia,
etc.

c) Exposicion oral, claridade, concision, respostas as preguntas formuladas, etc.

A CTFG elaborara e aprobard un documento publico de "rdbrica da avaliacion" que
servird de guia aos tribunais; no que se recollerdn e desenvolveran os tres criterios
anteriores asi como un cuarto no que se considere o informe emitido polo titor/a do
traballo coas sUas valoracions tanto global do traballo como do grao de acadamento das
competencias do TFG, recollidas na memoria da titulacion e programacién docente da
materia TFG.

Artigo 28. Cualificacions.
28.1As cualificacions publicaranse nas datas establecidas no calendario TFG.

28.2 Os TFG deberan ser cualificados conforme 6 establecido nas normas de Xestion
Académica e terdn as seguintes cualificacions:

* Non presentado (NP)
e 0-4.9: Suspenso (SS)

» 5.0-6.9: Aprobado (AP)
* 7.0-8.9: Notable (NT)
e 9.0-10: Sobresaliente (SB)

28.3 O alumnado tera dereito a revision da sua cualificacion de acordo coa normativa
da USC nas datas establecidas no calendario.

Artigo 29. Matriculas de Honra.

29.1 Unha vez rematadas as defensas de todos os traballos correspondentes ao curso
académico, e tendo en conta os traballos presentados, podera outorgarse a mencion de
“Matricula de Honra” a aqueles traballos que obtiveran unha cualificacion igual ou
superior a 9.0, sen que 0 seu numero poida exceder do 5% do alumnado matriculado
no correspondente curso académico. Se o numero de estudantes fose inferior a 20,
poderase outorgar unha Matricula de Honra.

29.2 De constituirse un anico tribunal en todas as convocatorias, sera este tribunal o
gue outorgue as matriculas de honra que correspondan.

29.3 Cando se constitian dous ou mais tribunais avaliadores, a atribucién desta
cualificacion lle correspondera realizala 8 CTFG, unha vez estudiadas as propostas dos
diferentes tribunais actuantes.

Capitulo 8. Actas
Artigo 30. Elaboracién e sinatura das actas.

30.1 Elaborarase unha acta individual por cada estudante e traballo e para cada
oportunidade.

30.2 As actas seran asinadas polos membros do tribunal. En caso de que algln dos
membros que realizaron a avaliacion non poidese asinar a acta, o feito porase en
cofiecemento da Secretaria Xeral e a sGa sinatura sera substituida pola do/a
coordinador/a do TFG. No caso de imposibilidade deste, substituirase pola do PDI que
designe a Secretaria Xeral. En todos 0s casos farase constar dita incidencia.

Artigo 31. Periodos de sinatura de actas.

Os periodos de cobertura e sinatura de actas serdn os que se fixen no calendario
académico oficial.

Artigo 32. Alumnado non presentado.

O alumnado matriculado que non se presentase en ningunha das oportunidades, figurara
na acta consolidada coa mencién “Non presentado”.

Capitulo 9. Propiedade intelectual

Artigo 33. Dereitos dos TFG.

A propiedade intelectual do TFG correspéndelle ao/a alumno/a que o realizou. No caso
de realizarse o0 TFG no marco dun contrato ou convenio con algunha entidade, ou de
ser o caso, dun proxecto ou lifia de investigacion, os dereitos do TFG seran os recollidos
en dito contrato ou convenio ou 0s gque se pacten previamente, respectando en todo caso
a lexislacion vixente en materia de propiedade intelectual ou industrial.

Artigo 34. Copias e uso dos TFG.

A Facultade dispora de unha copia electrénica dos traballos superados para o seu
arquivo e consulta e poderd ser utilizada na USC para usos académicos e de
investigacion coa mencion especifica ao autor, sempre que este 0 autorice mediante
inclusion na propia memoria do traballo da correspondente autorizacion de difusion e
a declaracion de que se trata dun traballo orixinal.

Disposicion derrogatoria

Queda derrogado 0 Regulamento de TFG aprobado polo Consello de Goberno con data
30 de xaneiro de 2014.

Disposicion final

Este regulamento entrara en vigor coa sta publicacion no taboleiro electrénico da USC
tras a sta ratificacién polo Consello de Goberno da USC.

